
Кейинги йилларда бу иншоотларнинг бир 
қанчаси қайтадан қурилди ёки мукаммал 
таъмирланди. Масалан, Чортоқ туманидаги 
Султон Увайс Қараний зиёратгоҳини олай-
лик. Бу ерда амалга оширилган кенг кўламли 
бунёдкорлик ишлари қадамжо таркибида-
ги масжид, мақбара, музейга батамом янги 
қиёфа бахш этди. Ҳудуд ободонлаштирилиб, 
зиёратчилар учун қулай шароитлар яратилди. 
Бу ерга эндиликда хорижий юртлардан ҳам 
кўплаб сайёҳлар ташриф буюрмоқда. 

Вилоят марказида ҳам бир неча асрлардан 
буён ўз салобатини намоён этиб турган ёдгор-
ликлар талайгина. Отавалихон тўра масжиди, 
Мулла Қирғиз мадрасаси, Хўжа Амин мақбара-
си ана шулар жумласидандир. Улар Наманган 
шаҳрига келган ҳар бир меҳмоннинг эътибори-

ни ўзининг кўркамлиги, ажойиб меъморий ечим-
лари, ҳозиргача дастлабки қиёфасини сақлаб 
қолгани билан мафтун этади. Тарихчи олим, фан 
доктори, профессор Иброҳимжон Юсупов Хўжа 
Амин мақбараси ҳақида шундай дейди:

– Ушбу обида бундан қарийб уч юз йил 
муқаддам тикланган. Мақбара шаҳарнинг 
марказига яқин Кўзагарлик кўчасида жой-
лашган. Мутахассислар мақбара биносининг 
ўзига хос жиҳатлари ҳақида гап кетганда, уни 
безатишда ўйма сополдан фойдаланилгани-
ни таъкидлайдилар. Ҳолбуки, бу усул XIV аср 
бошларида урф бўлиб, кейин унутилган эди. 
Бинонинг асосий чеҳраси равоқсимон, аркли 
ва бурчаклари кичик минорали қилиб ишлан-
ган. Пештоқ энли ва энсиз, ўсимликлар тасви-
ри туширилган белбоғлар билан безатилган. 

Мақбара меъморлари ва қурувчилари ишида 
қўлланилган бундай ноёб ечимлар ҳозир ҳам 
барчани лол қолдирмай қўймайди.

Наманганда Мустақиллик йилларида 
аждодлар анъаналарига мос равишда яна 
бир қатор иншоотлар қад кўтарганини қайд 
этиш лозим. Улардан бири Курашхона даҳа-
сидаги Мулла Бозор Охунд мақбарасидир. Бу 
зот оташнафас шоир Бобораҳим Машрабнинг 
устози бўлган. Иншоот ўтган асрнинг тўқсо-
нинчи йиллари бошида маҳаллий меъморлар 
Абужаббор Абдуғаффоров ва Одилжон Қоди-
ров лойиҳаси асосида қайта бунёд этилган. 
Уни тиклашда таниқли усталар Турғунбой Фо-
зилов ва Неъматулла Қўчқоров етакчилигида-
ги қурувчилар иштирок этишган. 

(Давоми 2-бетда)

МЕЪМОРИЙ 
ОБИДАЛАРГА
иккинчи умр бағишланмоқда

Наманган вилоятидаги шаҳар ва 
қишлоқлар азалдан ўзининг тарихий, 
маданий ва меъморий ёдгорликлари, 
зиёратгоҳлари билан машҳур. Улар 
аждодларимизнинг бунёдкорлик 
соҳасида ниҳоятда катта тажриба ва 
юксак малакага эга бўлганликларидан 
далолат бериб турибди. 

19 ноября нынешнего года состоялась 
встреча представителей Правительств При-
морского края и Узбекистана. В рамках 
данной встречи, где обсуждались вопросы 
сотрудничества в строительной отрасли, 
приняли участие заместитель председателя 
Правительства Приморского края М. Петров 
и Председатель Торгово-промышленной па-
латы Республики Узбекистан А. Икрамов, а 
также представители соответствующих ми-
нистерств и ведомств, ведущих узбекских 
строительных компаний, таких как «Discover 
Invest», АО «Трест-12», ООО «TO‘PALANG HPD 
HOLDING» и др.

Как отметил в ходе встречи заместитель 
министра строительства Ш. Хашимов, разви-
тие взаимовыгодного сотрудничества в стро-
ительной отрасли имеет важное значение. 
Вопросы развития строительной индустрии, 
производства стройматериалов, совершен-
ствования градостроительства находятся в 
центре внимания Главы нашего государства.

Также сказано о необходимости увели-

чения экспорта строительных услуг, опреде-
лены основные направления дальнейшего 
сотрудничества с Приморским краем меж-
ду частным сектором и государственными 
уполномоченными органами.

Были затронуты вопросы, требующие до-
полнительной проработки с обеих сторон, в 
связи с чем достигнута договоренность до-
полнительных переговоров и создание рабо-
чей группы по проработки вопросов участия 
узбекских строительных компаний в реали-
зации строительных объектов в Приморском 
крае.

В свою очередь, российской стороной вы-
сказана готовность предоставить детальную 
информацию о имеющихся проектах и рас-
крытия процедурных вопросов для осущест-
вления деятельности узбекских строитель-
ных компаний.

В ходе встречи состоялась презентация с 
имеющимися опытами в сфере реализации 
крупных проектов.

Наш корр.

ОБСУЖДЕНЫ ВОПРОСЫ 
СОТРУДНИЧЕСТВА  

В СФЕРЕ СТРОИТЕЛЬСТВА

Узбекскими строительными компаниями рассматривается возможность выхода 
на рынок Приморского края с целью реализации социально-важных проектов 
региона. 

Қурилишда сифат таъминланиши нималарга боғлиқ? Соҳада коррупциянинг 
олдини олишда айнан қайси жиҳатларга эътибор бериш лозим? Шу каби 
саволларнинг жавоби битта. Соҳани рақамлаштириш! Президентимизнинг мазкур 
йўналишдаги ишларни жадаллаштириш борасидаги топшириқлари ижросини 
таъминлаш мақсадида Қурилиш вазирлиги томонидан самарали ишлар амалга 
оширилмоқда. 

 Қурилиш вазирлиги, Фарғона вилояти 
ҳокимлиги ҳамда Фарғона вилояти қурилиш 
соҳасида ҳудудий назорат инспекцияси то-
монидан «Шаффоф қурилиш» Миллий ахбо-
рот тизимидаги «Қурилишдаги назорат» қуйи 
тизимидан фойдаланиш» мавзусида ўқув-
амалий семинар ташкил этилди. Унда Фарғо-
на вилояти ҳокими ўринбосари Д. Ходжиаҳме-
дов, вазирлик ҳузуридаги Қурилиш соҳасида 
назорат инспекцияси масъул мутахассиси 
Х. Маҳмудов, Фарғона вилояти қурилиш бош 
бошқармаси бошлиғи А. Ғаниев, Фарғона ви-
лояти Қурилиш соҳасидаги ҳудудий назорат 
инспекцияси бошлиғи С. Закировлар сўзга 
чиқиб, электрон тизимдан кутилаётган нати-
жалар ҳақида маълумотлар беришди. 

«Шаффоф қурилиш» Миллий ахборот тизи-
мидан самарали фойдаланишни ўрганиш ва 
ҳудудда уни 2020 йил якунига қадар тўлиқ ама-
лиётга татбиқ этиш масалаларига йиғилганлар 
эътибор қаратишди. Ҳудудий назорат инспек-
циясининг қурилиш-монтаж ишлари устидан 
назорат, буюртмачилар билан ишлаш ҳамда 
ахборот-коммуникация технологияларини жо-
рий этиш бўлимларининг мутахассисларига 
ушбу тизимнинг афзалликлари ва унинг қулай-
ликлари ҳақида маълумотлар берилди. 

Маълумот ўрнида, айтиш керакки, бугунги 
кунда Фарғона вилояти қурилиш соҳасида 
ҳудудий назорат инспекциясида рўйхатдан 
ўтган 608 та қурилиш объекти «Қурилишдаги 
назорат» тизимига киритилиб, инспекторлар 
томонидан назорат ишлари бир вақтда анъа-
навий тест тариқасида амалга оширилмоқда. 

Бунинг учун 19 та планшет харид қилиниб, на-
зорат ишларига инспекторлар жалб этилган. 

Ўтказилган ўқув-амалий семинарда қури-
лиш объектларини тизимга киритиш, тизим 
орқали назорат ишларини олиб бориш ва бу 
борада ҳисоботларни шакллантириш мавзу-
ларида фикр-мулоҳазалар билдириб ўтилди. 
Ўзбекистон Республикаси Қурилиш вазир-
лиги ҳузуридаги Қурилиш соҳасида назорат 
инспекцияси масъул мутахассислари Фарғо-
на вилояти ҳудудий инспекцияси инспектор-
лари билан биргаликда ҳудуддаги қурилиш 
объектларида тизимдан фойдаланиш амали-
ётини ўтказишди. Шунингдек, буюртмачилар 
билан ишлаш бўлими вакиллари ҳамда ахбо-
рот-коммуникация технологияларини жорий 
этиш бўйича мутахассислар рўйхатдан ўтган 
объектларни тизимга киритиш, буюртмачи-
ларнинг техник назорати, лойиҳачиларнинг 
муаллифлик назорати ва пудратчиларнинг 
ички назорати, ходимларга шахсий кабинет-
лар очиш амалиётига гувоҳ бўлдилар. 

Қурилиш вазирлиги, Қурилиш соҳасида 
назорат инспекцияси Қорақалпоғистон Рес
публикаси Вазирлар Кенгаши, вилоятлар ва 
Тошкент шаҳар ҳокимликлари билан ҳам-
корликда «Қурилишдаги назорат» электрон 
тизимидан фойдаланиш мақсадига қаратил-
ган бу каби ўқув-семинарларни юртимизнинг 
бошқа ҳудудларида ҳам ўтказишни режа-
лаштирган. 

Ўзбекистон Республикаси 
Қурилиш вазирлиги 

Матбуот хизмати. 

608 та қурилиш объектидаги 
назорат рақамлаштирилди

Маълумки, Имом Бухорий ёдгорлик маж
муасини реконструкция қилиш ва кенгайти-
риш режалаштирилган. Давлатимиз раҳбари 
Самарқанд вилоятига ташрифи чоғида бу 
ишларни ҳар томонлама чуқур ўйлаб лойиҳа-
лаштириш зарурлигини таъкидлаган эди. Шу 
асосда лойиҳа қайта кўриб чиқилиб, такомил-
лаштирилди. Унга кўра, катта масжид, тўртта 
минора ва кенг айвонлар қуриш, хиёбон, унинг 
атрофида меҳмонхоналар ҳамда бошқа ин-
фратузилма объектлари барпо этиш кўзда ту-
тилган.

Президентимиз тақдимот билан танишар 
экан, зиёратчи ва бошқа сайёҳлар учун қулай-
ликларни кенгайтириш бўйича топшириқлар 
берилди.

Шавкат Мирзиёев тақдимот чоғида маж
муани жаҳон андозалари даражасида сифат-
ли қуриш, зиёратчиларга қулайликларни оши-
риш бўйича қатор кўрсатмалар берди.

Тадбирда Ўзбекистон давлат санъат му-
зейининг янги биноси лойиҳаси ҳам муҳокама 
қилинди.

Маданият вазирлиги ҳузуридаги Мадани-
ят ва санъатни ривожлантириш жамғармаси 
буюртмаси билан дунёга машҳур япон меъ-
мори Тадао Андо томонидан ишлаб чиқилган 
лойиҳага мувофиқ, музейнинг мавжуд биноси 
ёнида айлана шаклида 3 қаватли янги иншоот 
қад кўтариши кўзда тутилган.

Бу қурилишнинг аҳамияти шундаки, музей-
нинг ҳозирги шароити билан мавжуд экспонат-
ларнинг бор-йўғи 3 фоизини намойишга қўйиш 

мумкин. Янги иморат қурилгач, ушбу санъат 
даргоҳининг кўргазма майдони кенгаяди.

Музей биносини реконструкция қилиш 
лойиҳаси объектнинг тарихий қиймати ва ях-
литлигини сақлаб қолган ҳолда, меъморчи-
ликдаги замонавий тенденцияларни ҳамда бу-
гунги куннинг ижтимоий архитектурасини акс 
эттиради, пойтахтимиз кўркига кўрк қўшади.

Давлатимиз раҳбари 16 октябрь куни Тош-
кент архитектура-қурилиш институтининг 
янги биносини бориб кўрганида бу ерда соҳа 
кластери ташкил этиш, ҳудудни қурувчилар 
массивига айлантириш лозимлиги юзасидан 
топшириқлар берилган эди. Шу мақсадда инс
титут атрофидаги майдонлар ҳам қўшилиб, 
янги лойиҳа ишлаб чиқилди.

Унга кўра, олий таълим муассасаси ёнида 
қурилиш коллежи, қурилиш материаллари 
бўйича илмий-тадқиқот маркази, лаборато-
рия, ётоқхоналар, спорт мажмуаси ва бошқа 
объектлар барпо этилиши мўлжалланган.

Кейинги йилларда мамлакатимизда бунёд-
корлик кўлами кенгайди. Айниқса, кўп қават-
ли уйлар қурилиб, аҳолининг энг муҳим талаби 
қондирилмоқда.

Сурхондарё вилоятида ҳам шу каби ишлар 
режалаштирилган. Хусусан, Термиз шаҳрининг 
Беруний кўчасида Имом Термизий халқаро ил-
мий-тадқиқот маркази, масжид, меҳмонхона, 
турар жойлар, маҳалла гузари ва кўплаб тад-
биркорлик субъектлари жойлашган. Мазкур 
марказий кўчанинг янги лойиҳасига кўра, ре-
конструкция ва қурилиш ишлари амалга оши-

рилади. Денов туманининг Нурли манзил ва 
Лочин маҳаллаларида энергиятежамкор кўп 
қаватли уйлар, ижтимоий муассасалар барпо 
этилиши кўзда тутилган.

Тақдимотда Тошкент шаҳрида амалга оши-
риладиган бунёдкорлик ишлари ҳақида ҳам 
маълумот берилди.

Маълумки, давлатимиз раҳбари шу йил 
12 июнь куни пойтахтимизнинг Олмазор ту-
манида бўлиб, уни ижтимоий-иқтисодий ри-
вожлантириш бўйича вазифаларни белгилаб 
берган эди. Хусусан, Тошкент туманининг бир 
қисмини Олмазор туманига ўтказиб, янги ту-
рар жойлар ва корхоналар барпо этиш таклиф 
қилинганди.

Тақдим этилган лойиҳага биноан, 200 гек-
тардан зиёд ушбу ҳудудда 150 минг аҳолига 
мўлжалланган кўп қаватли уйлар, мактаб, бо-
лалар боғчаси, истироҳат боғи, тижорат зона-
си қурилиши кўзда тутилган.

Яна бир лойиҳа пойтахтимиздаги «Нав-
рўз» қабуллар уйидан самарали фойдаланиш-
га оид. Ушбу мажмуани капитал таъмирлаб, 
Давлат иштирокидаги корхоналарни соғлом-
лаштириш ҳамда давлат активларини хусусий-
лаштириш маркази ташкил этиш режалашти-
рилган. Бу ерда тадбиркорларга маълумотлар 
очиқ ва шаффоф тарзда тақдим этилади. 

Давлатимиз раҳбари Тошкент шаҳридаги 
Темурбеклар мактаби қурилишига доир тақди-
мот билан ҳам танишди ва зарур кўрсатмалар 
берди.

ЎзА. 

БУНЁДКОРЛИК ЛОЙИҲАЛАРИ ТАҚДИМОТ ҚИЛИНДИ
Ўзбекистон Республикаси Президенти Шавкат Мирзиёев 19 ноябрь куни  

қурилиш соҳасига оид лойиҳалар тақдимоти билан танишди.

Вилоят раҳбари Шавкатжон 
Абдураззоқов ҳам халқимизнинг 
нафақат маънавий, балки моддий 
ва тарихий, маданий бойлиги ҳисо-
бланган осори атиқаларига алоҳида 
эътибор қаратмоқда. У бир гуруҳ му-
тахассислар билан бирга жойларда 
бўлиб, юзага келган ҳолатни чуқур 
ўрганди. Ўзаро маслаҳатлар асо-
сида ёдгорликларга иккинчи умр 
бағишлаш режалари ишлаб чиқи-
либ, амалга ошириш бошланди. Бун-
дай объектлар сирасига Наманган 
шаҳридаги «Ўн бир Аҳмад» зиёрат-
гоҳи, Қодирхўжа эшон уйи, Мавла-
вий Намангоний ҳамда Уйчи тумани-
даги «Девона бобо» мақбараларини 
киритиш мумкин. Яқин ўтмишда ҳам 
ўзининг катта қадр-қимматга эгали-
гига қарамай, мазкур объектлар қа-
ровсиз ҳолда ётганди. Мустақиллик 
туфайли халқимиз тарихига, аждод-
лар меросига эҳтиром кўрсатилаёт-
гани ҳаммага маъқул тушмоқда. 

Шимолий Фарғона каналининг 
чап соҳилида, «Афсоналар водийси» 
тематик парки билан ёндош сўлим 
гўшада жойлашган «Ўн бир Аҳмад» 
зиёратгоҳи ҳудудида бугун қурилиш 
ишлари авжида. Бинокорларнинг 
қўли-қўлига тегмайди. Улар яқинда-
гина кўримсиз, пастқам иморатлар-
дан иборат бўлса-да, халқ орасида 
шуҳрат қозонган масканни йирик 
туризм мажмуасига айлантиришга 
бел боғлаганлар. Шу яқиндан оқиб 
ўтадиган Шимолий Фарғона канали-
дан олинган сув катта шаршара ҳо-
сил қилади. Салобатли фавворалар 
ҳам киши кўзини қувнатади. Унинг 
рўпарасида жойлашган «Афсона-
лар водийси»га тез орада қурила-
диган осма кўприк орқали ўтиш ва 
мириқиб ҳордиқ чиқариш мумкин 
бўлади.

Айни кунларда Наманганнинг 
шимолий-шарқий қисмида, катта 
қабристон пойида қад ростлаган 
Мавлавий Намангоний мақбара-
сида ҳам таъмирлаш ишларига ки-
ришилди. Бу иншоот манбаларда  
XVI асрда қурилган, деб кўрсатила-
ди. Маълум бўлишича, у таниқли 
шоир ва олим Мавлавий Наманго-
ний хотирасига бағишланган. Мақ-
бара яқинида пештоқ гумбазли 
зиёратхона бор. Унинг ёнларига ҳа-
шамдор икки минора ҳам қурилган. 
Бино ичларига чиройли бўёқлар би-
лан гуллар ва нақшлар чизилганки, 
улар ҳам ўтмиш усталарининг юксак 
маҳоратидан далолат беради. 

Таъмирчилар шаҳар маркази-
даги Сардоба мавзесида жойлаш-
ган Қодирхўжа эшон уйини ҳам асл 
ҳолатига келтириш устида ишла-
моқдалар. У тахминан 120 йил ил-
гари тикланган. Ўша пайтда Наман-
ганнинг энг кўркам уйларидан бири 
бўлган. Европа ва Шарқ меъморчи-
лиги анъаналарини уйғунлаштириб 
бунёд этилган бинолар ўзига хос чи-
рой касб этган. Хоналарнинг девор-
лари қўлда чизилган чиройли гуллар 
ва манзаралар билан безатилган. 

Шу ўринда ҳовлининг эгаси замона-
сининг ўзига тўқ кишиларидан бўл-
ганини айтиб ўтиш лозим. У маъри-
фатпарвар киши бўлиб, шаҳарга илк 
бор фотоаппарат, патефон, дурбин 
каби ашёларни олиб келган. Бу ерни 
зиёрат қилган киши ҳеч шубҳасиз, 
ўтган аср бошларидаги жамият ҳа-
ётидан, инсонларнинг қизиқишлари 
ва яшаш шароитларидан воқиф бў-
лиши мумкин. 

Меъморий мажмуанинг тари-
хийлигини йўқотмаслик таъмир-
ловчилар олдига биринчи даража-
ли вазифа қилиб қўйилган. Шунинг 
учун гипсокартон, профил каби за-
монавий материаллардан умуман 
фойдаланилмайди. Бутун эътибор 
ҳовлининг асл ҳолатини тиклашга 
қаратилган. Шу билан бирга бу ерда 
музей, кутубхона, вай-фай зона таш-
кил этилади. Бу эса зиёратчилар со-
нининг ошишини таъминлайди, деб 
ўйлаймиз. 

Уйчи туманининг «Гумбаз» 
маҳалласидаги «Девона бобо» зиё
ратгоҳида ҳам кенг миқёсда қури-
лиш ва бунёдкорлик ишлари олиб 
борилмоқда. Бу иншоот нафақат 
вилоятдаги, балки мамлакатдаги 
машҳур тарихий ёдгорликлардан 
саналади. «Девона бобо» зиёрат-
гоҳини таъмирлашга 1 миллиард 
сўмдан ортиқ маблағ ажратилган. 
«Уйчи пардоз» хусусий корхонаси-
нинг қўли гул усталари томонидан 
мақбара асл ҳолати сақлаб қолин-
ган ҳолда миллий услубда қайта 
қурилмоқда. Умумий майдони 1,40 
гектар жойни эгаллаган мазкур 
зиёратгоҳга ёндош ҳудудда жоме 
масжиди ҳам қад кўтармоқда. Бу 
ерда бир вақтнинг ўзида беш минг 
намозхон ибодат қилиши имкони 
яратилади.

Ушбу мақбара ривоятларга кўра, 
Аҳмад Яссавийнинг узоқ авлодла-
ридан ҳисобланмиш Девонабува 
исмли уламо шарафига бунёд этил-
ган. Иншоотнинг ташқи кўриниши-
дан XVI аср бошларида қурилган, 
деган хулосага келиш мумкин. Катта 
гумбаз пештоқли ҳажм қоидасига 
мувофиқ тўрт томондан тешиклар 
билан бўлинган. Кириш пештоқи 
қисмлари ва ўлчамларидан мақба-
рани хонақоҳга қиёсласа бўлади. 
Ички деворларни безаган гуллар ва 
ўсимликларнинг бўёқлари ҳануз ўз 
оҳорини тўкмаган. 

– Тарихий ва маданий, меъмо-
рий ёдгорликлар аҳолини, айниқса, 
ёшларни миллий қадриятлар руҳида 
тарбиялашда муҳим аҳамиятга эга, 
– дейди фахрий қурувчи Шуҳратжон 
Йўлчибоев. – Чунки осори атиқа-
лар бугунги замонни ва ўтмишни, 
авлодлар ва аждодларни ўзаро 
боғловчи рамзий кўприкдир. Бундай 
эзгу ишга ҳамкасбларимиз муносиб 
ҳисса қўшаётганликларидан беҳад 
мамнунмиз. Буни ҳар бир кишининг 
муқаддас бурчи сифатида баҳоласа 
бўлади. 

 Нурбек АБДУЛЛАЕВ, 
«O‘zbekiston bunyodkori» 

мухбири.

Жиззах вилояти Фориш туманидаги оҳак кони яқинида «Tianshan 
Industries» масъулияти чекланган жамияти шаклидаги Ўзбекистон-
Хитой қўшма корхонаси барпо этилди. 

Маълум қилиишича, 2017-2019 
йилларда Давлат дастурлари дои
расида шаҳар ва қишлоқларда  
93 544 та хонадонлар қурилиб, фой-
даланишга топширилди. Уларнинг  
41 525 таси шаҳарларда 52 019 таси 
қишлоқ ҳудудларда бунёд этилди. 

– Мамлакатимизда Давлат дас
турларига мувофиқ қурилган уйлар 
«Ўзшаҳар қурилиш инвест» ҳамда 
«Қишлоқ қурилиш инвест» инжиринг 
компанияларининг буюртмачилиги 
асосида қад кўтаргани эътиборга 
молик. Эндиликда Ўзбекистонда 
ипотека бозорини ривожлантириш 
учун талабга мос механизмаларни 
шакллантириш керак. Бозор меха-
низмларини ривожлантирмай туриб, 
ипотека бозорини ҳам тараққий эт-
тириб бўлмайди, – дейди «Ипотека 
банк» АТИБ Давлат дастурлари бўйи
ча ипотека кредитлари департамен-
ти директор ўринбосари Дилмурод 
Исхоқов. – Шу сабабли бу ташкилот-

ларга бир қатор имтиёзлар берилган 
эди. Эндиликда бундай имтиёзлар 
аҳолига тақдим этиладиган бўлди. 
Буни уй-жойга муҳтож, ижтимоий 
қийналган, кредит маблағларини ўзи 
тўлай олмайдиган фуқароларга дав-
лат томонидан берилаётган кўмак 
дея изоҳлаш мумкин. Фуқароларга 
бугунги кунга қадар у қадар катта 
миқдордаги кредитларни ажрат-
маган эдик. Ушбу ишлаб чиқилган 
механизм асосида жорий йилдан 
эътиборан хусусий сектор ва пудрат 
ташкилотларига банк кредит маб
лағларини ажратиш тизими йўлга 
қўйилди. Бу орқали улар турар жой-
ларни барпо этиб, уй жойларини 
банк орқали сотиш имкониятига эга 
бўлади. 

Матбуот анжуманида жорий йил-
дан бошлаб давлат дастури ҳажми 
қисқартирилиб, бунга қўшимча ра-
вишда янги тартиб, яъни, «бозор 
механизмлари» жорий этилгани 

таъкидланди. Эндиликда дастур до-
ирасида имконияти мавжуд бўл-
ган барча қурилиш ташкилотлари 
иштирок этишлари мумкин. Яъни, 
бу билан қурилиш бозорида эркин 
рақобат муҳити ривожланишига ва 
«Ипотека тизимини» бозор тамойил-
лари асосида шаклланиб боришига 
кенг имкониятлар яратилди. Жум-
ладан, муассасада янги шартларда-
ги ипотека кредитларини аҳолига 
ажратиш кенг кўламда йўлга қўйи
либ, жойларда банк хизматлари 
марказлари ташкил этилди. Ушбу 
марказлар тадбиркорлар ва фуқа-
роларга барча банк хизматларини 
кўрсатишидан ташқари, уй-жойлар 
қурилишини молиялаштириш ва 
қурилиши якунланган уйларни со-
тилишида аҳолига ипотека кредит-
ларини ажратиш масалалари билан 
ҳам шуғулланади. Бунда ипотека 
кредитини расмийлаштириш билан 
боғлиқ бўлган барча жараёнлар, 
яъни кредит ажратиш ва нотариал 
олди-сотти ишларини амалга оши-
риш имконияти яратилди. 

Матбуот анжумани якунида мута-
саддилар ОАВ ходимларининг савол-
ларига жавоблар қайтаришди.

 Наргиза ХАЙРУЛЛАЕВА,
 «O‘zbekiston bunyodkori» мухбири. 

Оққўрғон туманида капитал 
таъмирланган 23-умумтаълим мак-
таби фойдаланишга топширилди.

Замон талаблари асосида му-
каммал таъмирланган мазкур 
мактабда ўқувчиларнинг сифатли 
таълим олиши учун барча шароит 
яратилган. Бунинг учун давлат бюд-
жетидан 3 миллиард 721 миллион 
сўм ажратилди. Амалга оширилган 
саъй-ҳаракатлар туфайли бинолар 
янгича қиёфага келтирилиб, ком-
мунал ва иссиқлик тизимлари ян-
гиланди. 

Хусусан, ахборот технологияла-
ри, кимё, биология, физика лабора-
тория, хорижий тилларни ўқитиш-
га мўлжалланган ўқув хоналари 
замонавий жиҳозланган. Тадбир 
иштирокчилари таълим муассаса-
сида яратилган шароитлар билан 
танишди. Ўқитувчи ва ўқувчилар 
билан суҳбат давомида ёшларга 
яратилаётган бу каби шароит ав-
вало Ватанимиз байроғи ғурур ва 
фахримиз, улуғ мақсадларимиз, 
халқимизнинг мустақиллиги, тинч-
лик тимсолида акс этиши алоҳида 
таъкидланди.

Шунингдек, Ўрта Чирчиқ тумани 
«Чангтепа» маҳалласида жойлаш-
ган 14-умумтаълим мактабидаги 
120 ўринга мўлжалланган қўшимча 
бино фойдаланишга топширилди.

– Мактабимиз 1966 йилда қу-
рилган бўлиб, ҳозирги кунда 334 
нафар ўқувчи таълим олмоқда. 
Қўшимча бино ва замонавий спорт 
залининг қурилиши ўқувчилари-
миз, ота-оналар ва жамоамизни 
қувонтирди, – дейди 14-умумтаъ-
лим мактаби директори Сардор Ту-
ропов. – Туманнинг чекка ҳудуди-
да бундай чиройли объектларнинг 
қурилиши давлатимиз томонидан 
қилинаётган ғамхўрликнинг яна 
бир намунаси деб биламан. Ўқув-
чиларга ҳам катта совға бўлди. 
Ушбу имкониятлардан фойдала-
ниб, карантин талаблари асосида 
биз ҳам ўқув жараёнларини олиб 
борамиз.

Байрам муносабати билан бу 
ерда ҳам «Янги Ўзбекистон – янги-
ча дунёқараш» шиори остида тад-
бир бўлиб ўтди.

Абдулазиз МУСАЕВ, 
ЎзА мухбири.

Кейинги йилларда республикамиз-
да қурилиш кўламининг кенгайиши 
қурилиш материалларига талабнинг 
кескин ошишига олиб келди. Бу жа-
раёнда табиий газга муқобил бўлган 
бошқа ёқилғи турлари билан ишлов-
чи, энергия тежовчи корхоналарга 
эҳтиёж ортмоқда. 

Шу талабдан келиб чиқиб, қурилиш 
материаллари ишлаб чиқариш учун 
ҳар томонлама қулай, табиий захира-
ларга эга Жиззахда вилоят ҳокимли-
ги билан Ўзбекистон Инвестиция ва 
ташқи савдо вазирлиги ҳамкорлигида 
табиий газга муқобил бўлган кўмир 
ёқилғисида ишловчи энергия тежовчи 
оҳак ишлаб чиқариш лойиҳаси амалга 
оширилди. 

«Tianshan Industries» МЧЖ шакли-
даги қўшма корхонанинг энергия те-
жамкор оҳак заводи лойиҳасининг 
2,5 миллион АҚШ долларини тўғри-
дан-тўғри хорижий инвестиция таш-
кил этади. 

Корхонани барпо этишда тежам-
кор ёқилғидан фойдаланиш, атроф-
муҳитни зарарлантирмаслик ва бош
қа шартлар қабул қилиниб, тегишли 
норматив ҳуқуқий талаблар асосида 
ишлаш ҳисобга олинган. Ўзбекистон 
Республикаси Вазирлар Маҳкамаси-
нинг фармойишига асосан корхонага 
фойдаланиш учун ер майдони ажра-
тиб берилган.

Корхона йилига 100 минг тонна, 
бир кунда 270 тонна махсулот ишлаб 

чиқариш қувватига эга. Ишлаб чиқа-
риладиган маҳсулот тўлиқ экспорт-
га мўлжалланган. У хорижга йилига  
1 миллион АҚШ долларилик маҳсулот 
чиқариши кутиляпти. 

Янги корхонанинг дастлабки 
босқичи ишга тушиши билан 50 та 
янги иш ўрни яратилади.

Корхонанинг асосий қурилиш 
ишлари якунига етди. Хитой Халқ Рес
публикасидан олиб келинган асбоб-
ускуналар тўлиқ келтириб ўрнатилди. 

2023 йил якунига қадар биткази-
лиши мўлжалланган лойиҳанинг ке
йинги босқичида хомашёнинг ортиқ-
ча исроф бўлишининг олдини олиш, 
атроф-муҳитга зарар етказмаслик 
мақсадида замонавий қадоқлаш цехи 
ишга туширилади, оҳак чиқитидан қў-
шимча маҳсулотлар олинади. Жумла-
дан, хомашё чиқитидан карбамид, йўл 
қурилишида, тиббиётда қўлланилади-
ган материаллар ишлаб чиқариш йўл-
га қўйилади. 

– Вилоятда тўғридан-тўғри хори-
жий инвестицияларни жалб этишда са-
марали ишлар амалга оширлаётир, – 
дейди вилоят инвестициялар ва ташқи 
савдо бошқармаси бўлим бошлиғи 
Искандар Аҳатов. – Ҳудуддаги бой 
табиий ресурс манбалари, қулай тад-
биркорлик муҳити хорижий инвестор-
ларни ўзига жалб этмоқда. Шу имко-
ниятлардан фойдаланиб жорий йилда  
302,5 миллион АҚШ доллари ҳажмида 
тўғридан-тўғри хорижий инвестиция-
лар ўзлаштириш белгиланган. Хорижий 
сармоя иштирокидаги корхоналарни 
барпо этишда табиий ресурсларга бой, 
марказдан олис ҳудудларга алоҳида 
эътибор қаратилмоқда. 

Шу эътибор туфайли вилоятнинг 
Фориш тумани хорижий инвестиция 
иштирокидаги корхоналар энг кўп ҳу-
дуд ҳисобланади. Ушбу завод барпо 
этилиши билан туманда хорижий ка-
питал иштирокида фаолият кўрсата-
ётган корхоналар сони 24 тага етди.

Мамлакатимизда тадбиркорликни 
қўллаб-қувватлашга, қулай инвести-
ция муҳитини яратишга берилаётган 
эътибор туфайли пандемия даври 
қийинчиликларига қарамай вилоятда 
хорижий капитал иштирокидаги йи-
рик корхоналарни барпо этиш, янги 
иш ўринлари яратиш изчил давом эта-
ётир. Жорий йилнинг ўтган даврида 
вилоятда хорижий капитал иштироки-
даги 16 та янги корхона ва ташкилот-
лар ташкил этилди. 

Вилоят статистика бошқарма-
си маълумотларига кўра, вилоятда 
рўйхатдан ўтган хорижий капитал 
иштирокидаги корхона ва ташкилот-
лар сони 200 та бўлиб, улардан 193 
таси ёки 96,5 фоизи фаолият кўрсат-
моқда. Бу кўрсаткич ўтган йилнинг 
шу даврига нисбатан 19 тага ёки 110,5 
фоизга ошди.

Янги корхоналар, янги қувват-
лар ишга туширилиши халқимиз фа-
ровонлигини таъминлашга хизмат 
қилади. Айниқса, чекка ҳудудларда 
йирик корхоналар барпо этилаётга-
ни тадбиркорликни, мамлакат иқти-
содиётини ривожлантириш билан 
бирга қишлоқ аҳолисини иш билан 
таъминлашга ҳам муҳим ҳисса бўлиб 
қўшилади. 

Тошқул БЕКНАЗАРОВ, 
ЎзА мухбири.

ЗАМОНАВИЙ ВА ЭНЕРГИЯ ТЕЖАМКОР
КОРХОНА ИШ БОШЛАДИ

Мактабларнинг 
янги биноси 
ўқувчилар 
ихтиёрида

Ўзбекистон Республикаси 
давлат байроғи қабул 
қилинганининг 29 йиллиги 
Тошкент вилоятида ҳам кенг 
нишонланмоқда.

Ўзбекистон Миллий матбуот марказида «Ипотека банк» 
АТИБ томонидан ташкил этилган «Бозор тамойилларига 
асосланган ипотека кредитларини бериш ва уй-жой шароитини 
яхшилашга муҳтож аҳоли учун субсидиялар ажратиш механизми» 
мавзусидаги матбуот ажнуманида мутасаддилар томонидан шу 
йўналишдаги ишларга эътибор қаратилди. 

Бойсун туманида замонавий услубда 
қурилган, ўзига хос инновацион ечимга эга 
«Истеъмолчилар уйи» маъмурий мажмуаси 
очилди.

Фуқаролар молиявий қўллаб-қувватланмоқда

Бинодаги «Истеъмолчи кутубхонаси» фондидан Ўз-
бекистон Республикаси қонунлари ва мазкур соҳадаги 
муносабатларни тартибга солувчи меъёрий ҳужжатлар, 
сиёсий-иқтисодий қўлланмалар, олти мингдан ортиқ 
маърифий, бадиий, илмий оммабоп китоблар, мамлака-
тимизда нашр этиладиган қизиқарли ижтимоий-сиёсий 
газета-журналлар ўрин олган.

Янги бинода ҳуқуқий саводхонлигини оширмоқчи бўл-
ган истеъмолчилар Ўзбекистон Истеъмолчилар ҳуқуқла-
рини ҳимоя қилиш жамиятлари федерацияси ҳамда Тош-
кент давлат юридик университети ҳамкорлигида ишлаб 
чиқилган 16 турдаги юридик адабиётлардан ҳам фойда-
ланиши мумкин. Кутубхона 100 минг дона электрон ки-
тоб фондига ҳам эга. Истеъмолчиларнинг мурожаат ва 
аризалари ҳам шу ернинг ўзида қабул қилинади. Бинода 
замонавий «Bооk cаfе» ва бепул Wi-fi тизими хизмат кўр-

сатади. Интернет орқали зарур адабиётларни топиш ва 
харид қилиш имконини берувчи «eReader» электрон ўқув 
қурилмаси ўрнатилган. Шунингдек, хотин-қизларни бепул 
чеварликка ўргатиш маркази, ўқув тўгараги ҳамда ҳудуд 
сектори қабулхонаси жойлашган.

Тоғли туманда бунёд этилган замонавий янги иншоот 
ёш авлоднинг маънавий тафаккурини бойитиш, уларни 
касб-ҳунарга ўргатиш ҳамда уларнинг салоҳияти ва истеъ-
додини кашф этишга хизмат қилиши билан аҳамиятлидир.

Лойиҳа доирасида Сурхондарё вилоятининг Узун тума-
ни ва Шарғун шаҳарчасида ҳам барча шароитга эга «Ис-
теъмолчи уйи» барпо этилиб, фойдаланишга топширилган 
эди. Айни пайтда мамлакатимизнинг Олтиариқ, Қизилте-
па, Риштон, Деҳқонобод, Тўрақўрғон, Избоскан, Янгибозор, 
Фарғона, Марғилон каби шаҳар ва туманларида қад рост-
лаган барча қулайликларга эга 19 та кўркам ва шинам ма-
жмуалар аҳолига сифатли хизмат кўрсатмоқда.

Янги йилгача яна юртимизда тўртта ана шундай маъ-
навият ва маърифат маскани ишга туширилиб, юзга яқин 
йигит-қизнинг бандлиги таъминланади.

Холмўмин МАМАТРАЙИМОВ,
ЎзА мухбири.

«Истеъмолчилар уйи» фойдаланишга топширилди

Ёшлар жамиятнинг ташаббускор 
ва фаол қатлами сифатида доимо 
қўллаб-қувватланмоқда. Уларнинг 
ҳар томонлама камол топиши учун 
барча зарур шароит ва имкониятлар 
яратилмоқда.

Бу борада ёшларнинг ташаббус 
ва ғояларини бирлаштириш, янги 
лойиҳалар тайёрлаш, тадбиркорлик 
кўникмаларини ривожлантириш, 
уларга тил ўргатиш, муҳокамалар 
майдони яратиш, турли соҳаларда 
маҳорат дарсларини ўтиш учун ҳар 
бир ҳудудда «Ёшлар маркази» ташкил 
этилмоқда. 

Қарши шаҳрида ҳам ана шундай 
замонавий, барча қулайликларга эга 
«Ёшлар маркази» фойдаланишга топ-
ширилди.

Президентимиз Шавкат Мирзиёев 
Қашқадарё вилоятига ташрифи дои-
расида ушбу марказда бўлиб, шароит-
ларни кўздан кечирди, ёшлар билан 
мулоқот қилди.

Қашқадарёда 18 ёшдан 30 ёшгача 
бўлган ёшлар 780 минг 642 нафарни 
ташкил этади. Бундан кўриниб ту-
рибдики, мазкур марказ ёшлар учун 
жуда муҳим ва зарур. У минглаб 
ёшларни турли тўгараклар атрофида 
бирлаштириб, истеъдодларини юза-
га чиқариш, касб-ҳунарга меҳр уйғо-
тишда катта ўрин тутади.

– Ушбу ёшлар маркази 20 дан ор-
тиқ янги йўналишларни қамраб ол-
ган, – дейди Ёшлар ишлари агентлиги 
директори Алишер Саъдуллаев ЎзА 
мухбири Нурилло Насриевга. – Нима 
учун бу марказни қуришга эҳтиёж, 
талаб пайдо бўлди? Жуда кўп ёшлар 
ўзларининг бошланғич бизнес лойи
ҳалари, креатив ташаббусларини 
амалга ошириш учун маълум бир жой 
керак эди. Яъни, ёшлар таклиф эта-
ётган лойиҳаларни муҳокама қилиш, 
тенгдошлари билан фикр алмаши-
ши, лойиҳани янада пишитиши учун 
марказ қуриш таклифи билан чиқди. 
Ёшларга оид давлат сиёсатининг 
амалий ифодаси сифатида мана шу 
марказ барпо этилди. Бу ерда қандай 
фаолият йўналишлари ташкил қилиш 
кераклигини ёшларнинг ўзи белгила-
ди. Улар асосан IT соҳасига қизиқиш 
билдирмоқда. Шу билан бирга, ҳудуд 
хусусиятидан келиб чиқиб, фермер-
лик ва тадбиркорлик маркази фао-
лияти ҳам йўлга қўйилади. Бу ерда 
қишлоқ хўжалигида тежамкор техно-
логиялардан фойдаланиш, сув тежов-
чи технологиялар жорий этиш бўйича 
билим ва кўникмага эга бўлишлари 

мумкин. Ёшлар яна бир яхши ғоя, 
яъни марказда бизнес кутубхона таш-
кил этиш ташаббуси билан чиқди. Бу 
шундай бўладики, кутубхонада бади-
ий китоблар билан бирга бизнесга 
дахлдор китоблар бўлиши, инноваци-
он учрашувлар, бизнес семинарлар 
ташкил этилиши, тадбиркорлар би-
лан маҳорат дарслари ўтилиши йўлга 
қўйилади. Чунки, вилоятда ҳам по-
тенциали юқори бўлган, ёниб турган 
ёш тадбиркорлар бор. Уларга озгина 
йўналиш, тўғри маслаҳат берилса, 
ишлари юришиб кетади. Ўйлайман-
ки, мазкур марказ ёшларнинг муваф-
фақият уйига айланади. 

Марказда «Ёшлар – келажаги-
миз» жамғармаси, Тадбиркорлик 
ва фермерлик, «IT экспорт», «Ёшлар 
студияси», 3D дизайн, «ITECH», «Фри-
лансерлар», Мактаб битирувчилари 
бандлигини таъминлаш, «Психологик 
маслаҳат», Беш ташаббусни муво-
фиқлаштириш каби марказлар фао-
лияти йўлга қўйилади. 

– Қашқадарё ёшлари учун яна бир 
имконият эшиги очилди, – дейди рус 
тили фани ўқитувчиси Сабрина Тур-
сунова. – Қаршида барча қулайлик
ларга эга замонавий ёшлар маркази 
фойдаланишга топширилди. Давла-
тимиз раҳбарининг шахсан ўзлари ке-

либ, бу ерда ёшлар билан самимий 
суҳбат қурди. Турли соҳалар – санъат, 
маданият, спорт, ахборот технология-
лари, китобхонлик, фан олимпиада-
лари, турли танловларда қашқадарё-
лик ёшлар ҳам кўплаб ютуқларга 
эришяпти. Бизда фикрлар, ташаббус
лар, лойиҳаларни тақдим қиладиган, 
ёшларни бирлаштирадиган ягона 
марказ йўқ эди. Энди ушбу марказга 
бемалол келиб, семинар-тренинглар 
ўтишимиз, турли лойиҳаларни муҳо-
кама қилишимиз мумкин. Бугун Пре-
зидентимиз билан бўлган учрашувда 
жуда кўп таклифлар билдирилди. 
Мен ҳам мактаб дарсликларини қай-
та кўриб чиқиш, хориж тилини ўқи-
тишда замонавий методлардан фой-
даланишни кенгайтириш юзасидан 
таклифларимни бердим. 

Бу ерда «Янги Ўзбекистонни мак-
таб остонасидан яратамиз», «Қиш
лоқ хўжалиги ёрқин келажагини сиз 
ёшлар билан яратамиз», «Муваф-
фақиятли бизнес сари-сенинг илк 
қадаминг» шиорлари остида турли 
лойиҳалар амалга оширилиши режа-
лаштирилган.

«Ёшлар маркази»дан ахборот ре-
сурс маркази ҳам ўрин олган. Қарши-
лик ёшлар ушбу кутубхонада севимли 
китобларини мутолаа қилиши, турли 
бадиий асарлар юзасидан бўладиган 
адабий баҳсларда иштирок этиши 
мумкин. IT ва 3D марказларида турли 
анимацион фильм ва мультфильмлар 
яратилади.

Куни кеча давлатимиз раҳбари 
бу ерда қашқадарёлик ёшлар билан 
бўлиб ўтган учрашувда йигит-қизлар-
нинг тадбиркорлик ташаббусларини 
қўллаб-қувватлаш, «Ёшлар – кела-
жагимиз» давлат дастури доираси-
да йиллик режага қўшимча маблағ 
ажратиш зарурлигини таъкидлади. 
Шунингдек, мубораклик ёшларнинг 
таклифини қаноатлантириб, туман-

да IT-парк ташкил этиш, электрон 
тижорат ва дастурлаш кўникмалари-
ни бепул ўргатиш, 310 ўқувчи таҳсил 
олаётган Китоб туманидаги Болалар 
мусиқа ва санъат мактабида зарур 
шароит яратиш юзасидан мутасадди-
ларга топшириқ берди.

ЯНГИ МАРКАЗ 
ЁШЛАРНИНГ МУВАФФАҚИЯТ 

УЙИГА АЙЛАНАДИ
Мазкур йўналиш бўйича уй-жой 

коммунал хизмат кўрсатиш вазири 
Музаффар Салиев томонидан давла-
тимиз раҳбарига кейинги йилларда 
Қашқадарё вилоятида иссиқлик таъ-
миноти тизимини ривожлантириш ва 
кўп квартирали уйларни бошқариш 
тизимини такомиллаштириш юзаси-
дан тақдимот қилинди.

Хусусан, кўп квартирали уйлар-
ни бошқариш тизимига бозор меха-
низмларни жорий этиш, самарасиз 
фаолият юритаётган, оғир тоифада-
ги уй-жой мулкдорлари ширкатлари 
ўрнида бошқарув сервис компания-
ларни ташкил этиш, уйларнинг техник 
ҳолатини яхшилашга алоҳида тўхтаб 
ўтилди. Шунингдек, иссиқлик таъми-
ноти тизимини комплекс ривожлан-
тириш, аҳолига коммунал сервис 
хизматлар кўрсатилишини кенгайти-
риш борасида Уй-жой коммунал хиз-
мат кўрсатиш вазирлиги томонидан 
ишлаб чиқилган, Қашқадарё вилоя-
тида амалга оширилиши режалашти-
рилаётган чора-тадбирлар ва лойиҳа-
лар кўриб чиқилди.

Таъкидлаш керакки, кейинги йил-
ларда республикамиз бўйича кўп 
квартирали уйларни бошқариш ти-
зимини такомиллаштириш, уй-жой 
мулкдорлари ширкатлари фаолияти-
ни тубдан қайта кўриб чиқиш ва бош
қарув сервис компанияларини ри
вожлантириш чоралари кўрилмоқда. 

Соҳада тўпланган амалий таж
рибаларга таянган ҳолда ҳамда ри-
вожланган мамлакатларнинг бу бо-
радаги ютуқларидан келиб чиқиб, 
Қашқадарё вилоятида жорий йил 
якунига қадар ва келгуси йилларга 
мўлжалланган бир қатор лойиҳаларни 
амалга ошириш таклиф этилмоқда.

Хусусан, кўп квартирали уйлар-
ни бошқариш тизимига бозор ме-
ханизмларни жорий этиш бўйича 
бошланган ишлар изчил давом этти-
рилади. Вилоятдаги мавжуд 161 та 
уй-жой мулкдорлари ширкатларининг 
молиявий-иқтисодий ҳолати ўрганил-
ди. Аниқланган оғир тоифадаги 89 
та ширкат бу йил якунига қадар ту-
гатилиб, 10 та янги бошқарув сервис 
компанияси ташкил этилади. Туга-
тилаётган ширкатларга бириктирил-
ган уйлар мулкдорларнинг розилиги 
билан белгиланган тартибда сервис 
компанияларига ўтказилади.

Ўз навбатида ширкатларнинг ти-
жорат банклари олдидаги кредит 
қарздорлигини сўндириш бўйича аниқ 
чоралар кўрилади. Маълумотларга 
кўра, 2017-2020 йилларда ширкатлар-
га жалб этилган 36,3 миллиард сўм 
миқдордаги имтиёзли кредитлардан 
1 ноябрь ҳолатига муддатида тўлан-
маган қарздорлик 26,9 миллиард сўм, 
тўлаш муддати кечиктирилган қарз-
дорлик 4,2 миллиард сўмни ташкил 
этади. Ушбу салбий ҳолат ҳозирга қа-
дар тизим фаолиятида бир ноқулай
ликларни келтириб чиқараётган эди.

Келгусида кредит қарздорлиги 
белгиланган муддатларда тижорат 
банкларга қайтарилишини таъминлаш 
учун молиявий ҳолати бўйича «оғир» 
тоифага кирган уй-жой мулкдорлари 
ширкатларининг тижорат банклари 
олдидаги кредитор қарздорлиги муд-
дати 3 йилга узайтирилади. Тугатила-
диган 89 ширкатнинг тижорат банкла-
ри олдидаги кредит қарздорлиги янги 
ташкил этиладиган бошқарув ташки-
лотларига ўтказилади.

Ширкатларнинг молиявий фао-
лиятини шаффофлигини таъминлаш 
ҳамда онлайн тўлов тизимини жорий 
этиш орқали аҳоли томонидан тўла-
надиган мажбурий бадал пуллари 
тушими 2019 йилдаги 6,2 миллиард 
сўмдан, 2020 йил якунига қадар 9,3 
миллиард сўмгача ва 2021 йилда эса 
11 миллиард сўмгача оширилади. 

Бунда уй-жой мулкдорлари ширкат-
ларига бухгалтерлик ва консалтинг 
хизматларини кўрсатадиган «Ягона 
ҳисоб-китоб маркази» давлат унитар 
корхоналарининг ижобий тажрибаси 
кенг қўлланилади.

Шунингдек, кўп квартирали уй-
ларни жорий ва мукаммал таъмир-
лашни молиялаштириш бўйича янги 
механизм жорий этилади. Вилоят уй-
жой коммунал хизмат кўрсатиш бош
қармаси ҳузурида ташкил этилган 
«Кўп квартирали уйларни таъмирлаш 
жамғармаси» маблағлари ҳисобидан 
кўп квартирали уйларнинг бошқарув 
органларига танлов асосида, қай-
тариш шарти билан, фоизсиз ссуда 
ажратилади. Ҳозир ушбу жамғармага 
маҳаллий бюджетнинг қўшимча ман-
балари ҳисобидан 5 миллиард сўм 
миқдордаги маблағ йўналтирилган. 
Жамғарманинг фаолиятини самара-
ли йўлга қўйиш ва шаффофлигини 
таъминлаш, фоизсиз ссуда маблағла-
рини танлов асосида ажратиш ва 
қайтариш механизмини ўз ичига ол-
ган Қашқадарё вилояти ҳокимлиги 
ва Уй-жой коммунал хизмат кўрсатиш 
вазирлигининг қўшма қарори қабул 
қилинади.

Аҳолининг сифатли ва кафолат-
ли коммунал сервис хизматларига 
эҳтиёжини эътиборга олган ҳолда 
«Таъмирлаш-тиклаш хизмати» ДУК 
негизида ташкил этилган «Тез комму-
нал хизмат» сервис фаолияти янада 
ривожлантирилади. Мижозларнинг 
эҳтиёжларига қараб кўрсатилаётган 
хизмат турлари кенгайтирилади. Бу 
эса коммунал сервис хизматларини 
кўрсатиш бозорида рақобатнинг ку-
чайиши ва аҳолига кўрсатилаётган 
хизматлар сифати тубдан яхшилани-
шига олиб келади.

Ҳозир ташкил этилган мазкур 
сервис томонидан аҳолига 24/7 иш 
режимида хонадонларнинг ички 
муҳандислик-коммуникацияларида-
ги бузилишларини таъмирлаш, маи-
ший техникани ўрнатиш ва сантехни-
кани алмаштириш каби 40 дан ортиқ 
хизмат турлари кўрсатилмоқда. «Тез 
коммунал хизмат» сервис билан тез 
ва қулай боғланиш, мурожаатлар-
ни қабул қилиш учун «1184» қисқа 
рақамли call-center ташкил этилган. 
Бу тажриба амалиётда самарали си-
новдан ўтказилгандан сўнг Қашқа-
дарё вилоятида кенг татбиқ этилади.

Кўп квартирали уйларни бошқа-
риш тизимига жорий этилган «Обод 
уй» электрон дастури такомиллашти-
рилиб, барқарор ишлаши таъминла-
нади. Бунда, ушбу электрон дастур 
республикамизда мавжуд бўлган 
барча электрон тўлов тизимларига 
уланади. Ушбу тизим ширкатлар би-
лан бир қаторда бошқарувчи ташки-
лотлар ва кўп квартирали уйни бе-
восита бошқариш органларига ҳам 

татбиқ этилади. Бугунги кунда «Ягона 
ҳисоб-китоб маркази» ДУК томони-
дан «Обод уй» электрон дастурига 38 
мингдан зиёд абонент, 1 минг 568 та 
кўп квартирали уй ва 155 та уй-жой 
мулкдорлари ширкати тўғрисидаги 
маълумотлар базаси киритилган.

Вилоят иссиқлик таъминоти ти-
зими энергия ва ресурсни тежайди-
ган янги технология ва ускуналарни 
жорий қилиш орқали модернизация 
қилинади. Хусусан, лойиҳалар дои-
расида энергия самарадорлиги юқо-
ри бўлган қозонхона агрегатлари ва 
насос ускуналари ўрнатиш, иссиқ-
лик тармоқларини модернизация 
ва реконструкция қилишда пенопо-
лиуретандан тайёрланган полимер 
изоляцияли, ҳимоя қобиғига ўралган 
қувурларни қўллаш кўзда тутилган. 
Ҳозир вилоятдаги жами 1 минг 903 
та кўп квартирали уйдан 32 фоизи 
иссиқлик энергияси билан таъмин-
ланган. Бундан 74 та уй марказлаш-
ган иссиқлик таъминоти, 131 та уй 
маҳаллий қозонхоналар ва 412 та уй 
индивидуал иссиқлик таъминоти би-
лан қамраб олинган.

2021-2023 йиллар манзилли дас
тур бўйича жами 74 та марказий ва 

локал қозонхоналар қурилиши ре-
жалаштирилган бўлиб, лойиҳалар 
якунланиши билан 68 фоиз кўп квар-
тирали уй иссиқлик энергияси билан 
таъминланади. Лойиҳаларни амалга 
ошириш учун уч йил давомида жами 
925,5 миллиард сўм маблағ талаб эти-
лади.

Тақдимот давомида Президен-
тимиз мазкур таклифларни маъқул-
лаб, Қашқадарё вилоятида уй-жой 
коммунал хизмат кўрсатиш соҳасини 
ривожлантириш, коммунал хизмат 
кўрсатиш сифатини ошириш бўйича 
топшириқлар берди. Шу билан бирга, 
соҳада жорий этилаётган замонавий 
технологиялардан келиб чиққан ҳол-
да мутахассисларни тайёрлаш маса-
ласига ҳам эътибор қаратилди.

Вазирлик тасарруфидаги Қарши 
коммунал касб-хунар коллежида ис-
сиқлик таъминоти соҳасида хизмат 
кўрсатувчи, пенополиуретан қопла-
мали қувурлар чилангари, индиви-
дуал иссиқлик пунктларига хизмат 
кўрсатувчи чилангар, қозонхона ва 
иссиқлик тармоқлари назорат-ўлчов 
асбоблари ва автоматикасига хизмат 
кўрсатувчи чилангар йўналишлари 
бўйича ўқув курслари ташкил этили-
шига доир топшириқлар берилди. Ав-
валамбор, белгиланган топшириқлар 
Қарши шаҳри, кейинчалик бутун ви-
лоят ва республикамизнинг барча ҳу-
дудларига татбиқ этилади.

Абдулазиз МУСАЕВ,
ЎзА мухбири.

Суратлар president.uz сайтидан олинди.

Мамлакатимизда 
ёш авлодни миллий ва 
умуминсоний қадриятлар, 
ватанпарварлик руҳида 
тарбиялаш, жамиятда муносиб 
ўрин эгаллаши, фаровон 
турмуш кечириши учун шароит 
яратиш йўлида тизимли ишлар 
амалга оширилмоқда.

Президентимиз Шавкат Мирзиёев иқтисодиётни тиклаш ва ривожлантириш, одамлар ҳаётини 
яхшилаш борасидаги ишлар билан танишиш мақсадида 12-13 ноябрь кунлари Қашқадарё вилоятида 
бўлиб, уй-жой коммунал хизмат кўрсатиш соҳасини ривожлантириш борасида амалга оширилаётган 
ишлар, истиқболли лойиҳалар билан ҳам танишди. 

Кўп квартирали уйларни бошқариш: 
ҚАШҚАДАРЁ 
НАМУНАСИ

ТАДБИРКОРЛАР ВА САРМОЯДОРЛАР ДИҚҚАТИГА!
«Ko‘chmas mulk savdo xizmati» МЧЖ 

қуйидагиларни маълум қилади:
«Ko‘chmas mulk savdo xizmati» МЧЖ томонидан 

ташкил этилган очиқ аукцион савдолари  Ўзбекистон 
Республикаси ТИФ Миллий банки қошидаги «НБУ 
Бунёдкор Инвест» МЧЖ Бозор қурилиши дирекцияси 
томонидан аукцион савдоларига чиқарилган барча 
мулкларнинг аукцион савдоларида ғолиб бўлган хари-
дорларга мулк сотилиш баҳосига нисбатан 15 фоиз қў-
шимча қиймат солиғини инобатга олган ҳолда ташкил 
этилади.

Асос: Ўзбекистон Республикаси ТИФ Миллий банки 
қошидаги «НБУ Бунёдкор Инвест» МЧЖ Бозор қурилиши 
дирекциясининг 2020 йил 24 июндаги 396-сонли хати.

Савдода иштирок этиш учун талабномалар қабул 
қилинадиган манзил: Тошкент шаҳри, Яшнобод тумани, 
С. Азимов кўчаси, 5-тор кўча, 5-уй. 

Тел.: 95-199-12-21. 
Веб-сайт: www.1kms.uz 

RR-0001-сонли лицензия.

БАРЧА ҚУРИЛИШ ТАШКИЛОТЛАРИ ДИҚҚАТИГА!
«Сув таъминоти ва оқова сув объектлари қурилиши 

бўйича Инжиниринг компанияси» ДУК
Самарқанд вилояти ҳудудий бошқармаси

ТЕНДЕР ЭЪЛОН ҚИЛАДИ!

БАРЧА ҚУРИЛИШ ТАШКИЛОТЛАРИ ДИҚҚАТИГА!
«Сув таъминоти ва оқова сув объектлари қурилиши 

бўйича Инжиниринг компанияси» ДУК
Самарқанд вилояти ҳудудий бошқармаси

ТАНЛОВ ЭЪЛОН ҚИЛАДИ!

№ Объект номи ва жойлашган манзили
Буюртмачи бошланғич 

нархи ҚҚС билан, 
сўмда

Қурилиш 
муддати 

Эълон 
берилган 

сана

1. Пастдарғом тумани, «Ургут» ЭИЗ  «Дўстлик» массивида  
оқова сув  тармоғини  қуриш 4 202 383 920 210 кун 2020 йил  

17 ноябрь

2. Нуробод тумани, «Ургут 2»  ЭИЗ «Сазаган» массивида 
оқова сув тозалаш иншооти ва тармоғи қуриш 25 620 231 282 390 кун 2020 йил  

19 ноябрь

3. Пастдарғом тумани, «Ургут» ЭИЗ «Дўстлик» массивида  
сув иншооти ва тармоғи қуриш 4 014 422 640 300 кун 2020 йил  

18 ноябрь

№ Объект номи ва жойлашган манзили
Буюртмачи бошланғич 

нархи ҚҚС билан, 
сўмда

Қурилиш 
муддати 

Эълон 
берилган 

сана

1.
Самарқанд шаҳри, Беруний кўчасидан  
Рудакий кўчаси бўйлаб Гагарин кўчасигача  
ичимлик суви тармоғи қуриш

955 912 457 30 кун 2020 йил  
17 ноябрь

Тендер таклиф (оферта)ларнинг очилиши dxarid.uzex.uz махсус ахборот порталида эълон чоп этилган санадан 
бошлаб 15 кундан кейин ўтказилади.

Танлов таклиф (оферта)ларнинг 
очилиши dxarid.uzex.uz махсус ах-
борот порталида эълон чоп этилган 
санадан бошлаб 10 кундан кейин ўт-
казилади.

Буюртмачи: «Сув таъминоти ва 
оқова сув объектлари қурилиши 
бўйича Инжиниринг компанияси» 
ДУК Самарқанд вилояти ҳудудий 
бошқармаси. 

Манзили: Самарқанд шаҳри, Кўк-
сарой майдони Д, 1-«А» уй. 

Тел.: 66-233-19-57.
Молиялаштириш манбаси: Дав-

лат бюджети маблағлари ҳисобидан.

Танлов (тендер) иштирокчила-
ри қуйидаги талабларга лойиқ бў-
лишлари лозим: иш (хизмат)  ларни 
бажариш учун зарур бўлган меҳнат 

ресурслари ва мутахассисларнинг 
мавжудлиги, мутахассисларнинг 
етарли касбий ва техникавий ма-
лакага, молиявий имкониятларга, 
шартнома тузиш юзасидан фуқа-
ролик-муомала лаёқати ваколатла-
рига эга ва тажрибали бўлишлари 
шарт.

Маҳаллий ва хорижий қури-
лиш ташкилотлари танлов (тендер)
да қатнашганда, танлов (тендер) 
таклифларини баҳолашда маҳаллий 
танлов (тендер) иштирокчиларига 
қуйидаги нарх кўрсаткичлари ҳисоб-
га олинади: таклифларни баҳолашда 
иштирокчиларнинг танлов (тендер) 
таклифлари қонун ҳужжатларига му-
вофиқ қўшилган қиймат солиғидан 
озод қилинган импорт қилувчилар-
нинг товар (иш, хизмат) лари қўшил-

ган қиймат солиғи суммаси қўшимча 
равишда ҳисобга олинади. 

Танлов (тендер) иштирокчила-
ри танлов (тендер)да қатнашиш 
тўғрисидаги таклифлари ва танлов 
(тендер) ҳужжатлари бўйича сўров-
номалар билан танлов (тендер) таш-
килотчиси Самарқанд вилояти қури-
лишда танлов савдоларини ташкил 
этиш консалтинг марказининг қуйи-
даги манзили бўйича мурожаат этиш
лари мумкин: Самарқанд шаҳри, Кўк-
сарой майдони, 2-«Д», 403-хона. 

Тел.: (66) 233-50-76, 233-32-00, 
231-13-51.

Тасдиқланган танлов (тендер) 
ҳужжатларини буюртмачи томони-
дан жойлаштириладиган давлат ха-
ридлари бўйича махсус ахборот пор-
талидан юклаб олиш мумкин.

БАРЧА ҚУРИЛИШ ТАШКИЛОТЛАРИ ДИҚҚАТИГА!
«Хоразмсувқурилишинвест» ДУК

ТЕНДЕР ЭЪЛОН ҚИЛАДИ!
№ Объект номи Буюртмачи бошланғич 

нархи ҚҚС билан, сўмда
Қурилиш 
муддати 

1.
Хоразм вилояти, Янгибозор, Шовот ва Урганч туманларидан ўтувчи 
туманлараро «Аташев» коллекторининг (ПК233+98 ва ПК66+50 
қисмларида) қирғоқларини мустаҳкамлаш

499 576 608 30 кун

Молиялаштириш манбаси: Давлат бюджети маб
лағлари ҳисобидан.

Буюртмачи: «Хоразмсувқурилишинвест» Давлат уни-
тар корхонаси. 

Манзили: Хоразм вилояти, Урганч шаҳри, «Ўзбекис
тон овози» кўчаси, 2-«а» уй. 

Тел.: 62-223-35-49.

Тендер иштирокчилари иш (хизмат)ларни бажариш 
учун зарур бўлган меҳнат ресурслари ва мутахассис-
ларнинг мавжудлигига, мутахассисларнинг етарли 
касбий ва техникавий малакага, молиявий имконият-
ларга, шартнома тузиш юзасидан фуқаролик-муомала 
лаёқати ваколатларига эга ва тажрибали бўлишлари 
шарт.

Таклифларни баҳолашда иштирокчиларнинг тендер 
таклифлари қонун ҳужжатларига мувофиқ қўшилган 
қиймат солиғидан озод қилинган импорт қилувчилар-
нинг товар (иш, хизмат)лари қўшилган қиймат солиғи 
суммаси қўшимча равишда ҳисобга олинади.

Иштирокчи тендерда қатнашиш тўғрисидаги такли-
фи ва тендер ҳужжатлари бўйича сўровномалар билан 
тендер ташкилотчиси Хоразм вилояти қурилишда тан-
лов савдоларини ташкил этиш консалтинг марказига иш 
кунлари, соат 9.00 дан 18.00 гача қуйидаги манзил бўй-
ича мурожаат этиши мумкин: Урганч шаҳри, П. Маҳмуд 
кўчаси, 10-уй. 

Тел.: 62 228-51-99. Телеграмм учун: 97-456-31-84.
Тасдиқланган тендер ҳужжатларини буюртмачи то-

монидан жойлаштириладиган давлат харидлари бўйича 
махсус ахборот порталидан юклаб олиш мумкин.

Таклифлар тендер ташкилотчиси томонидан юқори-
даги манзилда 2020 йил 27 ноябрь куни, соат 11.00 гача 
қабул қилинади.	

Таклифларни очиш танлов dxarid.uzex.uz махсус ах-
борот порталида эълон қилинган санадан бошлаб 10 
(ўн) кундан кейин 2020 йил 27 ноябрь куни, соат 11.00 
дан бошлаб қуйидаги манзилда бўлиб ўтади: Урганч 
шаҳри, «Ўзбекистон овози» кўчаси, 2-«а» уй.

Эълон dxarid.uzex.uz сайтида берилган.

«SQB Construction» МЧЖ
Фарғона вилояти, Риштон тумани, Тўқимачилар кўчасида жойлашган «Ихтисослаштирилган 

ҳунармандчилик мажмуаси» ҳудудида янги қуриб битказилган 20 та Ҳунармандлар уйи, Ҳунарманд 
уюшмаси биноси ва Банк хизматлар маркази биноларининг ҳақиқий бозор қийматини аниқлаш 

ҳамда расмийлаштирилган баҳолаш ҳисоботини экспертизадан ўтказиш мақсадида
мустақил баҳолаш ташкилотларини танлаш бўйича 

ТАНЛОВ ЭЪЛОН ҚИЛАДИ!
Мустақил баҳолаш ташкилотлари ўз тижорат таклифларини ўрнатилган тартибда расмийлаштириб, қуйидаги 

манзилга 2020 йил 25 ноябрга қадар тақдим этишларини сўраймиз: Тошкент шаҳри, Шайхонтоҳур тумани, Абай кў-
часи, 10-«А» уй.

Мурожаат учун тел.: 71-244-51-05.
Электрон почта: psb_capital@mail.ru

«Qoraqalpoq mulk mаrkazi» МЧЖ 
бошланғич баҳоси ошиб бориши тартибида ўтказиладиган 

очиқ аукцион савдосига таклиф этади!
Аукцион савдосига Қорақал-

поғистон Республикаси Жўқорги 
Кенгашининг 2020 йил 19 ноябрдаги 
13-165-сонли алоқа хатига асосан 
Нукус шаҳри, И. Каримов гузари, 112-
уйда сақланаётган қуйидаги авто-
транспорт воситалари қўйилмоқда:

1. 2012 йилда ишлаб чиқарилган, 
давлат рақами 95  216 QАА бўлган, 
қониқарсиз ҳолатдаги таъмирталаб 
«ЛАСЕТТИ» русумли автомашина. 
Бошланғич баҳоси – 43 482 000 сўм. 

2. 2012 йилда ишлаб чиқарилган, 
давлат рақами 95  243 QАА бўлган, 
қониқарсиз ҳолатдаги таъмирталаб 
«ЛАСЕТТИ» русумли автомашина. 
Бошланғич баҳоси – 44 549 000 сўм. 

 Аукцион савдоси 2020 йил 21 де-
кабрь куни, соат 11.00 дан бошлаб 
Нукус шаҳри, А. Шамуратова кўчаси, 
117-«Б» уй манзилида жойлашган 

«Qoraqalpoq mulk mаrkazi» МЧЖ би-
носида ўтказилади. 

Аризаларни қабул қилишнинг 
охирги муддати: аукцион савдоси-
дан бир кун олдин тўхтатилади. 

Мазкур автомашиналар 2020 йил 
21 декабрь куни сотилмаган тақдир-
да, такрорий аукцион савдоси 2021 
йил 5 январь куни, соат 11.00 дан 
бошлаб юқорида кўрсатилган ман-
зилда бўлиб ўтишини олдиндан маъ-
лум қиламиз. 

Савдо ғолиби деп топилган шахс
ларга 20 иш куни ичида сотувчи би-
лан олди-сотди шартномаси тузиш 
мажбурияти юклатилади. Савдога 
қўйилган автотранспорт воситаси 
билан шанба ва якшанбадан ташқа-
ри кунлари бевосита жойига чиқиб 
танишиш мумкин. 

Аукцион савдосида иштирок 

этиш истагидаги талабгорлардан 
аризалар расмий иш кунлари соат 
10.00 дан 16.00 га қадар қабул қи-
линади (13.00 дан 14.00 гача тушлик 
вақти). 

Савдода қатнашиш учун талаб-
горлар мулкнинг бошланғич баҳоси 
50 фоизидан кам бўлмаган миқдор-
да закалат пулини «Qoraqаlpoq mulk 
markazi» МЧЖ савдо ташкилотчи-
сининг қуйидаги ҳисоб рақамига 
тўлашлари шарт: 2020 8000 2049 
4201 6001 АТБ «Турон банк» Нукус фи-
лиали МФО 00585 СТИР 302 129 374 
ОКОНХ 84200. 

Аукцион савдоси ўтказиладиган 
манзил: Нукус шаҳри, А. Шамуратова 
кўчаси, 117-«Б» уй. 

Тел.: 61-222-84-44. 
Расмий сайтимиз: www.rmm.uz 

9506 рақамли гувоҳнома.

ТАШКИЛОТЛАР ВА КОРХОНАЛАР ДИҚҚАТИГА!
Сурхондарё вилояти ҳокимлиги 

«Ягона буюртмачи хизмати» инжиниринг компаниясининг 
қуйидаги объекти бўйича пудратчи ташкилотни танлаш юзасидан 

очиқ тендер савдолари ўтказилишини эълон қилади:
Сурхондарё вилояти Ангор тумани Маданият маҳал-

ласидаги политехника коллежини касбларга ўқитиш 
маркази ва «Ишга марҳамат» мономарказига айланти-
риш учун реконструкция қилиш. 

Объектнинг бошланғич нархи – 
13 860 870 770 сўм ҚҚС билан; 
12 052 931 104 сўм ҚҚСсиз. 
Қурилиш муддати – 240 кун.
Объектнинг қурилиш ишларини молиялаштириш – 

Бандликка кўмаклашиш маркази маблағлари ҳисобидан 
амалга оширилади.

Буюртмачи: Сурхондарё вилояти ҳокимлиги «Ягона 
буюртмачи хизмати» инжиниринг компанияси. 

Манзили: Термиз шаҳри, А. Бакуменко кўчаси, 5-уй. 
Тел.: 76-221-49-71, 76-221-49-80, факс: 76-221-49-85.
Тендер савдоларида қатнашиш учун талабгорлар қу

йидаги шартларга жавоб беришлари керак: тендер савдо-
лари предметининг 20 фоизи миқдоридаги айланма маб
лағларнинг ёки кўрсатиб ўтилган маблағларни беришга 
банк кафолатномасига, ишлар (хизматлар)ни бажариш 

учун зарур бўлган меҳнат ресурсларига ва мутахассислар-
нинг мавжудлигига, етарли касбий ва техникавий мала-
ка, молиявий имкониятларга, шартнома тузиш юзасидан 
фуқаролик-муомала ҳуқуқий лаёқат ва ваколатларга эга, 
тажрибали ва ишончли бўлишлари шарт.

Савдода қатнашиш ва тендер ҳужжатларига эга бў-
лиш учун сўровнома билан савдо ташкилотчиси Сурхон-
дарё вилояти қурилишда танлов савдоларини ташкил 
этиш консалтинг марказининг қуйидаги манзили бўйича 
мурожаат этиш мумкин: Термиз шаҳри, Тараққиёт кўча-
си, 42-уй. 

Телефон: 76-223-44-73, факс: 76-223-44-78.
Таклифлар (оферталар)ни савдо ташкилотчисига тақ-

дим этишнинг охирги муддати оферталар очилиши куни 
ва соати. 

Таклифлар (оферталар) очилиши улар xarid.uz мах-
сус ахборот порталида эълон чоп этилган (Лот рақами 
2020 йил 17 ноябрдаги 7062192-сонли) санадан бошлаб 
30 кундан кейин қуйидаги манзилда ўтказилади: Термиз 
шаҳри, Тараққиёт кўчаси, 42-уй.

ҚУРИЛИШ СОҲАСИДАГИ ТЕНДЕР ЭЪЛОНЛАРИНИ 
МУНТАЗАМ КУЗАТИБ БОРИШНИ ИСТАСАНГИЗ 
«O‘ZBEKISTON BUNYODKORI» ГАЗЕТАСИГА ОБУНА БЎЛИНГ!   

Тел.: 71-244-21-71, 71-244-15-13.  Факс: 71-244-40-68, 71-244-05-15.   Эл.почта: uzbunyodkori@umail.uz Обуна индекси 466

Вилоят мухбирлари телефон рақамлари: 
Наманган вилояти бўйича: 90-553-02-34.
Фарғона вилояти бўйича: 90-230-85-23, 90-163-63-82.
Қорақалпоғистон Республикаси ва  
Хоразм вилояти бўйича: 97-459-74-85.
Самарқанд вилояти бўйича: 95-560-30-45.

Газета 2016 йил 25 июлда Ўзбекистон Матбуот ва 
ахборот агентлигида 0874-рақам билан рўйхатга олинган. 
Нашр индекси – 466. Буюртма – Г-1153. 
2114 нусхада босилди. Қоғоз бичими А-2. 
Ҳажми – 3 табоқ, офсет усулида босилган. 
Баҳоси келишилган нархда. ISSN 2181-8762.

Газета «Ўзбекистон бунёдкори» Нашриёт уйи МЧЖ 
томонидан нашрга тайёрланди.

Бош директор – Дилшод Жалолов

Таҳрир ҳайъати:
Батир Закиров (Таҳрир ҳайъати раиси),  
Козим Туляганов, Эркин Искандаров, Ботир Зарипов, 
Юлдаш Магрупов, Жамшид Исмаилов, 
Ғолибжон Маджидов, Қудратбек Хошимбеков.
 

Таҳририят:
Бош муҳаррир			   Дилшод Жалолов
Бош муҳаррир ўринбосари	 Абдусами Ҳақбердиев
Саҳифаловчи			   Акмал Махкамов
Мусаҳҳиҳ			   Райҳон Таниқулова

«Ўзбекистон бунёдкори» Нашриёт уйи МЧЖ муассислари:
Ўзбекистон Республикаси Қурилиш вазирлиги, 
«Ўзсаноатқурилишматериаллари» уюшмаси, 
«ЎзГАШКЛИТИ» ДУК, «ЎзшаҳарсозликЛИТИ» ДУК, 
«Қишлоқ қурилиш инвест» ИК МЧЖ, 
«ЎзгеорангметЛИТИ» ДУК.

Таҳририят манзили: 
100011, Тошкент шаҳри, Абай кўчаси, 6-уй.
Телефонлар: 71-244-21-71  (қабулхона), 
71-244-15-13 (котибият),  71-244-22-10 (бухгалтерия),  
71-244-15-05 (реклама ва обуна бўлими). 
E-mail: uzbunyodkori@umail.uz

Таҳририятга келган қўлёзмалар тақриз қилинмайди 
ва муаллифга қайтарилмайди.
Газета таҳририят компьютер марказида терилди 
ва саҳифаланди. Газетанинг полиграфик жиҳатдан 
сифатли чоп этилишига «Шарқ» нашриёт-матбаа 
акциядорлик компанияси масъул.

Корхона манзили:  
Тошкент шаҳри, «Буюк Турон» кўчаси, 41.

Навбатчи муҳаррир – А. Ҳақбердиев.
Навбатчи – Б. Гулямов.
ЎзА якуни – 23.45.	 Топширилди – 01.00.

Турмушдоши шу кунларда кўзи ёришини ай-
тиб, уйда унга қарайдиган ҳеч ким йўқлиги, ис-
тиқомат қиладиган Ҳамид Олимжон ҳудуди эса 
Гулистон шаҳридан бироз узоқда жойлашгани, 
дард тутиб қолса, бир ўзи ҳеч нарса қилолмас-
лигини бошлиқларига тушунтирди, бироқ улар 
гапларига аҳамият беришмади. Аксинча, ҳозир 
уйдаги вазиятни рўкач қиладиган пайт эмас, 
ундан кўра ишингизни қилинг, дейишди. Но-
нуштага тайёрланган дастурхон олдида ўтир-
ган бўлса-да, қуйилиб келаётган хаёллар уни 
минг бир кўча сари етакларди. 

 Анча вақтдан буён уни кузатиб турган тур-
мушдоши, «Дадаси, кўпам хавотирланманг, 
ҳаммаси яхши бўлади», дегандагина ҳушёр 
тортди. Лекин кун узоғи барибир кўнгли хо-
тиржамлик топмади. Бу бежизга эмас экан, 
қоронғу аралаш уйига кириб келганида билди, 
қўшни кампирлар доялик қилишибди, икки 
қиздан кейин ўғил фарзанди туғилган эди. 
Эшқўзи ака ўғил кўрсам, Амир Темур, Бобур ва 
Улуғбекларга муносиб бўлсин, деган ниятни ди-
лига туггани учун унга Баҳодир деб исм қўйди.

Йиллар шамолдек ўтаверди. Оила бош
лиқлари ўғлининг исмига монанд тарзда 
улғайиши учун энг аввало, унинг мактабда 
дарсларни ўзлаштиришига, жисмоний бақув-
ват, меҳнатсевар ва хушмуомалали бўлишига 
алоҳида эътибор беришди. Ҳаш-паш, дегунча 
мактаб йиллари ортда қолди. Етуклик аттеста-
тини қўлга олиш арафаси эди, оила аъзолари 
кечки овқатдан сўнг, телевизор қаршисида ўти-
риб, юртимиз янгиликларини кўришарди. Шу 
жараёнда вилоятлардан биридаги мактаблар-
дан тайёрланган репортаж намойиш қилиниб, 
уларда ўқувчилар ҳеч қандай шароити йўқ, қат-
тиқроқ туртса, йиқилиб кетадиган даражадаги 
пахса девордан қурилган иморатларда ўқиёт-
гани, янгисини қуриш учун эса, на маблағ ва на 
қурувчи йўқлиги танқид остига олинганди. Бу 
кўрсатув «Мактабни тугатсам, албатта ҳуқуқшу-
нос бўламан», деб ният қилиб юрган ёш Баҳо-
дирни ўйлатиб қўйганди.

Ота-бола алламаҳалгача суҳбатлашиб ўти-
ришди. 

– Ҳуқуқшуносликка ўқимоқчи эдим, лекин 
ундан воз кечдим, қурувчи бўлмоқчиман, – 
деди у отасига юзланиб суҳбат орасида.

 – Ниятингни ўзгартирган экансан, мен нима 
ҳам дердим болам, – дея ҳайрон бўлди отаси.

 – Бугун телевизордаги лавҳани кўриб, фик
рим ўзгарди, қолаверса, ўзимиздаги айрим 
мактаблар, яна кўплаб корхоналар ана шу кўр-
сатувдаги ҳолатдан кам эмас, – деди отасига. 

Эшқўзи ака ўйлаб кўрса, ростдан ҳам ўғли-
нинг фикри тўғри эди. Ёш бўлса ҳам ўзи син-
гари чўрткесар, айтганини бажармай қўймай-
диган фарзандини қўллаб-қувватлаган оила 
бошлиқлари уни дуо қилиб, оқ йўл тилашди...

Нияти пок кишининг мақсади ҳам, йўлла-
ри ҳам равон бўларкан. Тошкент политехника 
институтининг қурилиш факультетидаги беш 
йиллик назарий ва амалий сабоқлар бўлажак 

мутахассисни соҳа сирларини мукаммал ўз-
лаштиришига имкон берганди. Битирувчиларга 
диплом топширилиши арафасида уни ректо-
ратга йўқлаб қолишади. Ўқув ишлари бўйича 
проректор гапни чўзиб ўтирмасдан институтда 
ишда қолишини, ёш кадрларга шу жойда ҳам 
эҳтиёж катталигини айтади. 

– Аввало, эътибор ва таклиф учун раҳмат, 
пойтахтда яшаш, ишлаш пешонамга битилган 
бўлса, бир куни қайтиб келарман, аммо ҳозир 
ишлаб чиқариш жараёнида бўлмоқчиман, – 
деди у.

Ўша даврдаги «Сирдарёсувқурилиш» трести 
раҳбарияти институт йўлланмаси билан келган 
ёш мутахассисни илиқ кутиб олиб, уни Мир-
зачўл механизациялашган кўчма колоннасига 
муҳандис ўринбосари лавозимига буйруқ чиқа-
ришаётганда, бу лавозимда ишлашни рад этиб, 
фаолиятини оддий ишчиликдан бошламоқчи 
эканини айтади. Аксарият ёш кадрлар бундай 
лавозимга қизиқиб турган бир пайтда, бу йигит-
нинг тутган йўли ва сўзида қатъийлиги кўпчи-
ликни ҳайрон қолдирганди ўшанда. Дастлабки 

иш кунидан соҳага дахлдор турли таклифлар, 
ихчам ва кам харажатли лойиҳалари билан 
корхонага наф келтираётган оддий ишчининг 
саъй-ҳаракатлари тез орада вилоятдагиларни 
ҳам қизиқтириб қўяди. Кейинчалик уни бош 
муҳандис, колонна бошлиғи даражасигача 
кўтаришади. Баҳодир Сувонов учун мансабнинг 
қизиғи йўқ эди. Унинг асосий мақсади бўстон-
га айлантиришга ҳаракат қилинаётган чўлда, 
энг аввало, одамларга иш ва яшаш шароитини 
яратиб беришга қаратилган бўлиб, шу йўналиш 
бўйича тинмай изланар, бу борада тузган режа-
ларини юқори ташкилотларга тавсия қиларди. 

Мансабингга эмас, меҳнатингга суян, деган-
лари шу бўлса керак, ишлар қизғин кетаётган 
кунларнинг бирида уни «Сирдарёсувқурилиш» 
трести бошқарувчиси лавозимига номзодини 
қўйишади. Ҳали бу ўринга ўзини муносиб кўр-
маган ёш ходим ўша даврда вилоят бошқар-
масида ишлаётган устози Александр Лига уч-
рашиб, қандай бўлмасин, номзодини олдириб 

ташлашини илтимос қилади. Янги тайинланган 
трест бошқарувчиси ишни эплолмагач, орадан 
олти ой ўтиб, барибир, Баҳодир Сувоновни шу 
лавозимга кўтаришади. 

Халқимизда, «Олтин зангламас», деган гап 
бор. Суяги меҳнатда қотган инсон ҳеч қачон 
кам бўлмайди. Уч кун тинимсиз ёғган ёмғир 
ўз кучини кўрсатмай қолмади, яъни, чўлдаги 
кўприклардан бирининг остидан ўтган асосий 
қувурни сел парчалаб кетганди. Уни тиклаш 
осон кечмади, трест бошқарувчисининг ўзи 
ҳам жомакорини кийиб, ишчилар билан бирга 
лой кечиб ишлади. Шу жараёнда сел талафоти-
дан сўнг ҳудудларда бажарилаётган ишларни 
кўриш мақсадида вилоят раҳбари республика 
комиссияси билан келиб қолади. Эллик нафар-
га яқин ишчилар орасида раҳбар кўринмагач, 
у «Нега у шундай пайтда бу жойда бўлмайди», 
деб суриштиради. Қаҳрамонимиз шошганидан 
лой қоплаган уст-боши ва афт-ангорини ҳам 
артмасдан, кўприк остидан чиқиб келиб, «Мен 
шу трестнинг бошқарувчиси Баҳодир Сувонов-
ман», деса вилоят раҳбари уни танимайди, сўз-
ларига ишонмай, кўз ўнгида юз-қўлларини юви-

шини буюради. Сўнг уни танигач, тезроқ ишни 
якунлаб, икки кундан кейин ҳокимиятда бўла-
диган йиғилишда қатнашишини тайинлайди.

Биринчи раҳбарнинг ўзи бекорга йўқла-
маган экан. Йиғилишда уни Сирдарё вилояти 
ҳокимлиги ҳузуридаги «Ягона буюртмачи хиз-
мати» инжиниринг компаниясига директор 
этиб тайинлади. Бундай ишонч зиммасидаги 
масъулиятни янада оширди. Салкам тўрт йил 
оралиғида вилоятнинг туман ва шаҳарлари-
да бунёд этилган кўп қаватли турар жойлар, 
янги лойиҳалар бўйича қурилган ташкилотлар 
ҳамда ўқув юртларидаги бажарилган ишлар-
да беминнат ҳисса қўшди. Ўзбекистон Респуб
ликаси Халқ таълими вазирлиги ҳузуридаги 
«Болалар спортини ривожлантириш» жамғар-
масида директор ўринбосари бўлиб фаолият 
юритган йилларда бажарилган ишлар ҳеч вақт 
ўтмасдан ўз самарасини бергани уни илҳом-
лантириш баробарида, шу йўналишдаги спорт 
иншоотларини замон талабларига мослашти-
риб қуриш бўйича янгиликлар олиб киришга 
интилтирди. Ўша даврдаги жамғарма раиси 

ҳамда Биринчи Президентимиз унинг бир неча 
таклифларини кўриб чиқиб, тажриба тариқа-
сида Бухоро вилояти миқёсида синаш такли-
фини киритдилар. Натижада, ҳар жиҳатдан 
мослаштирилган спорт иншоотлари ҳамда мак-
таблардаги спорт залларида турли йўналишда 
шуғулланган ёшлар орасидан республика, ҳат-
то халқаро миқёсдаги спортчилар етишиб чиқа 
бошлади. Кейинчалик Бухорода синовдан ўтган 
тажриба барча вилоятларга татбиқ этилди.

Халқимизда, «Яхшилик қил, дарёга от, ба-
лиқ билади, балиқ билмаса, Холиқ билади», 
деган гап бор. Унинг мазмун-моҳиятида катта 
ибрат бор. Инсон умри мисоли оқар сувга ўх-
шайди. Бу ақидага қаттиқ амал қилган кишига 
куни келиб эмас, бугуннинг ўзида муносиб баҳо 
бериляпти. Баҳодир Сувонов ҳам элим-юртим 
деб яшаётган ана шундай фидоий инсонлардан 
бири эканини Сирдарё вилоятининг Сирдарё 
туманида, тўрт йил ҳоким бўлган даврда яна 
бир карра кўрсатди.

Тумандаги фаолиятида оқсаб қолган қиш
лоқ хўжалигидаги муаммолар қаторида, одам-
ларнинг кайфияти, турмуш тарзи, хонадонлар-
даги иқтисодий аҳвол, иш ўринлари ва кўплаб 
корхона-ташкилотларнинг нима сабабдан 
тўхтаб қолгани, шунингдек, ижтимоий маса-

лаларни ривожлантиришдаги камчиликларни 
ўрганиб, уларни бартараф этишга киришди. 
Тўғриси, ўша йиллари саноат тармоқлари ҳали 
кенг шаклланмагани туфайли асосий эътибор 
қишлоқ хўжалигига қаратилган бўлиб, ерлар-
нинг баль банитети ҳисобга олинмасдан, ал-
машлаб экиш татбиқ қилинмагани учун экин 
майдонларининг силласи қуриб, ҳосилдорлик 
камайиб кетгани боис, одамларнинг дарома-
ди ҳам шунга лойиқ эди. Ободонлаштириш ва 
ижтимоий масалаларига ўн йиллар давомида 
ҳеч ким аҳамият бермаганди. Ана шундай дол-
зарб юмушлар уни бу ерда кутаётганини фуқа-
роларнинг тушкунликдаги чеҳрасидан кўра 
билди. Ҳужжатларда эса қилинмаган ишлар 
«бажарилди», деган мазмундаги маълумотлар 
тегишли идораларга юборилганди.

Қисқаси, ҳокимлик вазифасида туриб, бар-
часини бошидан бошлашга тўғри келди. Би-
ринчи галда вақтинчалик ишламай турган кор-
хоналардаги камчиликларни бартараф қилиб, 
уларни ишга туширишга эришди, шу жараёнда 
юзлаб ишсиз қолган кишиларни иш билан таъ-
минланишига йўл очди. Бир галги таҳлилда 
аҳолининг асосий қисми қишлоқларда яшаб, 
шаҳардаги бозорлардан помидор, картошка 
ва бошқа кундалик эҳтиёж маҳсулотларни со-
тиб олаётгани маълум бўлди. Ўша онданоқ то-
морқа даромадини шакллантириш орқали бу 
муаммони ҳал этишга киришди, маҳаллаларда 
тадбирлар ўтказиб яшовчиларни ўзини ўзи таъ-
минлаш ҳамда томорқадан кенг фойдаланишга 
ундади. Тумандаги қурилиш ташкилотларини 
ишга солиб, аҳоли талабларига кўра, ташлан-
диқ ҳолга келиб қолган ерларда уй-жойлар 
қурдирди. Ишбилармон ва тадбиркорларнинг 
фаолиятига тўсқинлик қилаётган тўсиқларга 
барҳам берди.

Одамларга зарур шароитлар яратилса, улар 
нималарга қодир эканини кўришни мақсад 
қилган раҳбар кичик саноат корхоналарини 
ривожлантиришга киришади. Тадбиркорлар 
қўллаб-қувватлангани натижасида бир мавсум-
нинг ўзида саксондан ортиқ ишбилармонлар 
фаолиятини юритиб, ҳам ўзларига, ҳам туман 
аҳолисига наф келтира бошлашди. Улар ва бош
қаларнинг ҳаракатлари туфайли туман маркази, 
қишлоқларга файз-барака кириб, йўлларга ас-
фальт ётқизилди, ичимлик сув, электр ҳамда газ 
таъминотидаги узилишларга чек қўйилди. 

– Сирдарё туманимизга Баҳодир Сувонов 
ҳоким бўлган йилларни шу жойда яшаётганлар 
ҳеч қачон унутмасалар керак, – дейди тадбир-
кор А. Убайдуллаев. – Чунки ўша даврда у киши-
нинг қўллаб-қувватлаши натижасида минглаб 
хонадонлар қаддини тиклаб олди, савдо-сотиқ 
ривожланишига йўл очилди, қишлоқларимизга 
файз кирди, йиллаб ишсиз қолганлар ишли бў-
лишди. Маҳаллаларда гузарлар барпо этилди, 
таъмирталаб мактаблар реконструкция қили-
ниб, фаолияти тўхтаб қолган болалар боғчала-
ри, кутубхоналарнинг мунтазам ишлаши таъ-
минланди. Ўзим ҳам шу даврда тадбиркорлик 
қилиб, кичик бир цех очгандим, уни ривожлан-
тириб, кейинчалик қўшимча цехлар қурдим, 
ҳозирги кунда 20 нафар ёшларни ишлатяп-
ман, улар тикиш-бичиш билан шуғулланишади, 
меҳнатига яраша рағбатлантириб, ҳар бирига 
меҳнат дафтарчаси юритяпман. 

Чин кўнгилдан меҳнат қилаётганлар ҳа-
миша давлат ва эл эътиборида бўлади. Ўша 

кезлари туман энди қад ростлай бошлаган, уни 
яна ҳам юксалтириб, вилоятдаги энг илғорлар-
дан бири даражасига олиб чиқиш учун фаоллар 
билан биргаликда истиқболли режалар тузила-
ётганди. Шу пайт республикадаги юқори таш-
килотдан қўнғироқ бўлиб қолади ва у эрталаб 
кечикмасдан Тошкентга етиб келишини тайин-
лайди. 

«Туманимизда барча ишлар кўнгилдаги-
дек кетаётган бўлса, нима гап экан, бошқариш 
жараёнида ё бирор хатоликка йўл қўйдимми» 
деган ўй-хаёлга бориб, туни билан мижжа қоқ-
майди. Пойтахтга келиб, тегишли кишига уч-
рашгунича ҳам кўнгли тинчимади. Илиқ кутиб 
олган киши:

– Туманда амалга оширишни мўлжал-
лаётган ишларингиз ҳали жуда кўплигидан 
хабаримиз бор, аммо айни пайтда республи-
кадаги нуфузли ташкилотлардан бирига ном-
зодингиз кўрсатилганди, ҳукумат комиссияси 
кўриб чиқиб, сизга ишонч билдирилди, эртадан 
бошлаб Ўзбекистон Республикаси Олий ва ўрта 
махсус таълим вазирлиги ҳузуридаги «Ягона 
буюртмачи хизмати» инжиниринг компанияси-
да директор ўринбосари лавозимида иш бош
лайсиз, – дейди.

Тўсатдан ўзи кутмаган янгилик ва топшириқ 
Баҳодир акани бироз эсанкиратиб қўйгани, у 
ёқда режалаштирган ишлари энди аро йўлда қо-
лиши мумкинлигидан афсуслангани рост. Бироқ 
қаерда бўлмасин, қандай вазифада фаолият 
кўрсатмасин, бажараётган ишлари қадр топиб, 
эл-юртга кераклигидан фахрланди. Мана шу 
кайфият билан янги ташкилотга кириб борди. Бу 
вазифада айниқса, ҳақиқий мутахассислиги қўл 
келди. Давлат дастурига киритилган ва столи 
устида анча вақтдан буён қўлга олинмаган лой-
иҳаларни эринмасдан бирма-бир кўриб чиқиб, 
уларнинг ҳар бирига ўз муносабатини билдирди. 
Шундан сўнг тегишли ташкилотлардан ишчи гу-
руҳи туздириб, реконструкция ҳамда қайта таъ-
мирлашга киритилаётган объектларни жойига 
чиқиб ўрганди ва ортиқча харажатларнинг ол-
дини олишга ҳаракат қилди. 

Икки йилдирки, Баҳодир Сувонов мазкур 
компанияни бошқармоқда. Мансаб даражаси 
ошгани сари унинг масъулияти ҳам шунга яра-
ша эканини дилдан ҳис этиб, ўтган даврда ва-
зирлик таркибидаги кўплаб олий таълим дар-
гоҳларининг маъмурий биноларини, талабалар 

ётоқхоналари-ю, спорт заллари, кутубхоналар-
ни реконструкция ва таъмирлатишга эришди. 
Қурилиш-тиклаш ишлари 122,6 млрд сўмга, 
яъни 83 фоизга бажарилди. 

Шу кунларда ҳам бу сингари юмушлар бўйи-
ча катта саъй-ҳаракатлар олиб борилди. Чунон-
чи, Самарқанд шаҳридаги ветеринар тиббиёт 
институти, Ўзбекистон Журналистика ва омма-
вий коммункациялар университетининг ўқув 
биноси ҳамда 200 ўринга мўлжалланган тала-
балар ётоқхонаси, А. Навоий номидаги Тош-
кент давлат ўзбек тили ва адабиёти универси-
тетининг спорт зали каби объектларда ишлар 
белгиланган муддатда сифатли бажарилиб, 
фойдаланишга топширилди. Яна бешта объек-
тда қурилиш-тиклаш ишлари давом этяпти, бу-
нёдкорларнинг айтишларича, яқин орада тўрт-
та объект фойдаланишга тайёр турибди.

 Шулар қаторида жорий йилда топширила-
диган Тошкент шаҳридаги Вебстер универси-
тетининг ўқув биносини реконструкция қилиш 
йўли билан чет эллик ўқитувчилар учун меҳ-
монхона ва талабалар ётоқхонасига айланти-
риш ҳамда спорт зали қурилишига 7,3 млрд 
сўм, Аджу университетининг Тошкент филиа-
ли ўқув бинолари реконструкциясига 6,8 млрд 
сўм, Чирчиқ педагогика институтининг ўқув 
блоги қурилишига 5,7 млрд сўм, ўтган йиллар 
фойдаланишга топширилган объектларнинг 
кредитор қарздорликларини молиялаштириш 
учун 37,4 млрд сўм қўшимча маблағ ажратиш 
масаласи кўриб чиқилмоқда. 

Қаловини топган, қорни ҳам ёндиради, дей-
ишади. Ҳар бир ишни етти ўлчаб, сўнг бажа-
ришга одатланган Баҳодир ака бунёдкорлик 
ишларини жадаллаштириш билан чекланмай, 
юқорида қайд қилинган муаммоларни ҳам ҳал 
этиш учун дахлдор ташкилотларни ечим то-
пишга ундаб, айни чоғда 2021 йилда олий ўқув 
юртларидан 9 тасини таъмирлаш ва янгилари-
ни қуришга йўналтирилган лойиҳаларни кўриб 
чиқмоқда. Зеро, у киши ҳар қандай муҳим иш 
қайта-қайта чиғириқдан ўтказилса, келажакда 
яхши натижа беришининг ҳаддисини олган.

Йиллар ва йўллар, инсонни улғайтириб, 
камолотга етказаркан. Баҳодир Сувонов ҳам 
ҳаётнинг гоҳ баланд, гоҳида паст йўлларидан 
юриб, тош чиқса кемирди, сув оққанда сими-
риб, бугун олтмиш ёшга кириб қолибди. Унинг 
ҳар қандай манзилларни оғишмай босиб ўти-
шида Офарин Акбаров, Жўрабой Шарипов, 
Олимжон Ражапов, Бозорбой Тўрабеков син-
гари устозлари таянч ва суянч бўлиб, бунёд-
корлик соҳасидаги маслаҳатларини аяшмади. 
Тажрибали инсонлардан сабоқ олган, жойи 
келганда улардан иш ўрганган Баҳодир ака 
ҳам ўз навбатида Алишер Сангинов, Абдулла 
Очилов, Мурод Қорабоев каби ўнлаб қурувчи, 
муҳандис ва бунёдкорларни етук мутахассис-
лар қилиб тарбиялади. Баҳодир Сувонов син-
гари бунёдкор-қурувчиларнинг Ватан ободлиги 
йўлидаги шижоатлари-ю, ташаббуслари туфай-
ли нафақат шаҳарларимиз, балки энг чекка-
даги қишлоқларимиз ҳам кундан-кунга чирой 
очмоқди. Улар юртимиз фахри, муҳандислари, 
улар билан ҳар қанча фахрлансак, арзийди.

Эркин РУСТАМОВ, 
техника фанлари номзоди, доцент.

 Абдусами Ҳақбердиев,
«O‘zbekiston bunyodkori» мухбири. 

Эшқўзи ака эрта тонгдан жуда безовта эди. Бугун яна Сирдарё вилояти ҳудудидан 
анча олисроқда ишлаши керак. Қаердан ҳам шу транспорт соҳасини танлаган экан, 
раҳбарлари эса атай қилгандай, ҳали у ҳудудга, ҳали бу ҳудудга жўнатишади. Иш 
деганлари ҳеч тугай демайди. 

БУНЁДКОРЛИККА 
БАХШИДА УМР

Очерк
«Туманимизда барча 

ишлар кўнгилдагидек 
кетаётган бўлса, нима 
гап экан, бошқариш 
жараёнида ё бирор 

хатоликка йўл 
қўйдимми» деган 
ўй-хаёлга бориб, 

туни билан мижжа 
қоқмайди.


